
天
tiān

《唐韻》《正韻》他前切，《集韻》
《韻會》他年切。①《說文》顛也。至
高在上，从一大也。《易 · 說卦》乾為
天。②星名。《爾雅 · 釋天》天根，氐
也。③地名。《蜀地志》蜀邛僰山後四
野，無晴日，曰漏天。《杜甫詩》地近
漏天終歲雨。④姓。漢長社令天高，見
《姓苑》。

添
tiān

《唐韻》《集韻》《韻會》《正韻》並
他兼切，音沾。①《玉篇》益也。
②《集韻》他念切，味益也。③《李翊
俗名小錄》呼下酒具為添。

田
tián

《唐韻》待年切，《集韻》《韻會》
《正韻》亭年切，並音闐。①《說文》
陳也。樹穀曰田，象四口。十，阡陌之
制也。《正韻》土已耕曰田。《易 · 乾
卦》見龍在田。②獵也，與畋、佃通。
《易 · 恆卦》田无禽。《詩 · 鄭風》叔
于田。③姓。《五音集韻》出北平，敬
仲自陳適齊，後改田氏。《史記 · 田敬
仲完世家註》敬仲奔齊，以陳田二字聲
相近，遂為田氏。④鼓名。《詩 · 周
頌》應田縣鼓。《傳》田，大鼓也。
⑤蓮葉貌。《江南曲》江南可採蓮，蓮
葉何田田。

恬
tián

《唐韻》《集韻》《韻會》《正韻》並
徒兼切，音甜。①《說文》安也。从
心，甜省聲。《書 · 梓材》引養引恬。
②靜也。《莊子 · 繕性篇》以恬養志。

填
tián

《廣韻》徒年切，《集韻》《韻會》
《正韻》亭年切，並音田。①《說文》
塞也。《博物志》炎帝女溺死東海中，
化為鳥，曰精衛，常取西山之木石，以
填東海。②鼓聲。《孟子》填然鼓之。

闐
tián

《唐韻》待年切，《集韻》《韻會》
《正韻》亭年切，並音田。①《說文》
盛也。②《博雅》闐闐，聲也。《詩 ·
小雅》振旅闐闐。《左思 · 蜀都賦》車
馬雷駭，轟轟闐闐。③《增韻》滿也。
《史記 · 汲鄭傳》始翟公為廷尉，賓客
闐門。

忝
tiǎn

《唐韻》《集韻》《韻會》《正韻》並
他點切。①《說文》辱也。《詩 · 小
雅》無忝爾所生。

殄
tiǎn

《唐韻》《集韻》《韻會》《正韻》並
徒典切，填上聲。①《說文》盡也。一

曰絕也。《書 · 畢命》商俗靡靡，餘風
未殄。②與腆同。《儀禮 · 燕禮》寡君
有不腆之酒。《鄭註》古文腆皆作殄。

腆
tiǎn

《唐韻》《集韻》《韻會》《正韻》並
他典切。①《說文》設膳腆腆多也。
《玉篇》厚也。《書 · 酒誥》自洗腆致
用酒。《註》洗以致其潔，腆以致其
厚。②《廣韻》善也。《禮 · 郊特牲》
幣必誠，辭無不腆。

佻
tiāo

《廣韻》徒聊切，《集韻》《韻會》
《正韻》田聊切，並音條。①《爾雅 ·
釋言》佻，偷也。《屈原 · 離騷》余猶
惡其佻巧。②行不耐勞苦貌。《詩 · 小
雅》佻佻公子，行彼周行。③竊取名。
《周語》佻天以為己力。

挑
tiāo

《唐韻》吐彫切，《集韻》《韻會》
《正韻》他彫切，並音祧。①《說文》
撓也。②《增韻》杖荷也。俗謂肩荷曰
挑。③取也。今揀選人物亦謂之挑。

迢
tiáo

《唐韻》徒聊切，《集韻》《韻會》
《正韻》田聊切，並音條。①《說文》
迢遰也。《正字通》遠不相通也。
②《集韻》迢迢，高貌。

條
tiáo

《廣韻》徒聊切，《集韻》《韻會》田
聊切，並音迢。①《說文》小枝也。
《詩 · 周南》伐其條枚。《傳》枝曰
條，榦曰枚。②條理也。《書 · 盤庚》
若網在綱，有條而不紊。③條例。顏師
古曰：凡言條者，一一而疏舉之，若木
條焉。④八風之一。《易緯通卦驗》東
北曰條風。

蜩
tiáo

《唐韻》徒聊切，《集韻》《韻會》
《正韻》田聊切，並音迢。①《玉篇》
蟬也。《詩 · 豳風》五月鳴蜩。《傳》
蜩，蟬也。螗，蝘也。②蜩甲，蟬蛻
也。《莊子 · 寓言篇》予蜩甲也。

調
tiáo

《唐韻》徒遼切，《集韻》《韻會》
《正韻》田聊切，並音迢。①《說文》
和也。《詩 · 小雅》弓矢既調。《禮 ·
月令》仲夏調竽笙竾簧。②《韻會》揉
伏也。《史記 · 秦本紀》大費佐舜調馴
鳥獸。③《正字通》嘲笑也。《世說》
王丞相每調之。

髫
tiáo

《唐韻》徒聊切，《集韻》《韻會》
《正韻》田聊切，並音迢。①《說文》
小兒垂結也。《後漢 · 伏湛傳》髫髮厲

志。《註》髫髮謂童子垂髮也。《干祿
字書》俗作齠。

挑
tiǎo

《唐韻》《集韻》《韻會》並徒了切，
音窕。①引也，撥也。《史記 · 項羽
紀》願與漢王挑戰，決雌雄。《前漢 ·
司馬相如傳》相如以琴心挑之。《註》
寄心於琴聲，以挑動之也。②亦與誂
通。誘也，戲也。

窕
tiǎo

《唐韻》《韻會》《正韻》並徒了切，
掉上聲。①深極也，閒也。《詩 · 周
南》窈窕淑女。《傳》窈窕，幽閒也。
②山水深亦曰窈窕。《杜甫詩》煙生窈
窕溪。③細也。《左傳 · 昭二十一年》
小者不窕。

眺
tiào

《唐韻》《集韻》《韻會》《正韻》並
他弔切，音糶。①《說文》目不正也。
《潘岳 · 射雉賦》邪眺旁剔。《註》視
瞻不正，常驚惕也。②《玉篇》眺望
也。《類篇》遠視也。《禮 · 月令》可
以遠眺望。

跳
tiào

《廣韻》徒聊切，《集韻》《韻會》
《正韻》田聊切，並音迢。①《說文》
蹶也。一曰躍也。《莊子 · 逍遙遊》東

西跳梁。《史記 · 司馬相如傳》馳波跳
沫。②《集韻》徒刀切，音陶。與逃
通。《前漢 · 高帝紀》漢王跳。《註》
謂走也。

糶
tiào

《廣韻》《集韻》《韻會》《正韻》並
他弔切，音眺。①《說文》出穀也。
《史記 · 貨殖傳》糶二十病農，九十病
末。②《集韻》徒弔切，音調。姓也。
晉有糶裁。

帖
tiē

《唐韻》他叶切，《集韻》《韻會》託
協切，《正韻》他協切，並音貼。
①《廣雅》服也。②《增韻》妥帖，定
也。《王逸 · 楚辭序》義多乖異，事不
妥帖。《陸機 · 文賦》或妥帖而易施。

貼
tiē

《廣韻》《正韻》他協切，《集韻》
《韻會》托協切，並音帖。①《說文》
以物為質也。②《增韻》裨也，依附
也，黏置也。

鐵
tiě

〔古文〕銕《唐韻》天結切，《集韻》
《韻會》《正韻》他結切，並天入聲。
①《說文》黑金也。《書 · 禹貢》厥貢
璆鐵銀鏤砮磬。《史記 · 貨殖傳》邯鄲
郭縱以冶鐵成業。②《禮 · 月令》孟冬

駕鐵驪。《註》鐵驪，色如鐵。③姓。
《正字通》宋鐵南仲，明鐵鉉。

餮
tiè

《廣韻》《集韻》《韻會》《正韻》並
他結切，音鐵。①《玉篇》貪食也。
《左傳 · 文十八年》縉雲氏有不才子，
貪於飲食，冒於貨賄，天下謂之饕餮。
《註》貪財為饕，貪食為餮。

汀
tīng

《唐韻》他丁切，《集韻》《韻會》湯
丁切，《正韻》他經切。①《說文》平
也。謂水際平地。《謝靈運詩》汀曲舟
已隱。②洲渚。《楚辭 · 九歌》搴汀洲
兮杜若。

聽
tīng

《廣韻》《集韻》《韻會》《正韻》並
他定切，音侹。①《說文》聆也。
《書 · 太甲》聽德惟聰。②《廣韻》待
也。③從也。《左傳 · 昭二十六年》姑
慈婦聽。④斷也。《禮 · 王制》司寇正
刑明辟，以聽獄訟。

廳
tīng

《廣韻》他丁切，《集韻》湯丁切，
《正韻》他經切，並音汀。①《廣韻》
屋也。②《集韻》古者治官處，謂之聽
事。《增韻》漢晉皆作聽，六朝以來，
乃始加广。

亭
tíng

《唐韻》特丁切，《集韻》《韻會》
《正韻》唐丁切，並音庭。①《說文》
民所安定也。《釋名》停也。道路所
舍，人停集也。②亭長。《後漢 · 百官
志》十里一亭，十亭一鄉。③平也，均
也。《前漢 · 酷吏傳》張湯平亭疑法。
④亭亭，聳立貌。《黃庭經》九原之山
何亭亭。

庭
tíng

《唐韻》特丁切，《集韻》《韻會》
《正韻》唐丁切，並音亭。①《說文》
宮中也。《玉篇》堂階前也。《易 · 節
卦》不出戶庭，无咎。②《爾雅 · 釋
詁》直也。《詩 · 小雅》播厥百穀，既
庭且碩。③洞庭，湖名。《楚辭 · 九
歌》洞庭波兮木葉下。

據維基文庫本《康熙字典》選錄三十條，依漢
語拼音排序，拼音與義項編號為編者所加。

Entradas del Diccionario de Kangxi (1716)
según la transcripción de Wikisource
(CC BY-SA 4.0); el pinyin y los números de
acepción son de los editores. Compuesto
en Noto Serif TC, Noto Sans TC y
LXGW WenKai TC (SIL OFL).

